Oppgåver til elevane 
Oppgåve 1: Skriv ned eit barndomsminne
Lat att auga og tenk tilbake på da du var barn. Tenk på eit konkret minne frå da du var glad for, redd for eller overraska over noko. Når var det? Kvar var du? Kven var du saman med? Kva vart du glad for, redd for eller overraska over? (Om du ikkje hugsar noko, er det lov å finne på.)
Skriv ned barndomsminnet ditt som ein kort, forteljande tekst. 
Tidsramma er på cirka 2 minutt.

Oppgåve 2: Å lese med teikn
I denne oppgåva skal du skrive teikn i margen på novella «Kjøkkenhagen». Bruk teikna slik:
	?
	(spørjeteikn)
	når det er noko du ikkje forstår

	
	(stjerne)
	når det er noko du synest er litt rart

	
	(smilefjes)
	når det er noko du kan kjenne deg att i

	
	(hjarte)
	når det er noko du liker

	!
	(utropsteikn)
	når du tenkjer noko er viktig for teksten




Oppgåve 3: Spørsmål om tid
Svar på spørsmåla til novella «Kjøkkenhagen» nedanfor.

	Når på døgnet skjer handlinga?
	

	Når på året?
	

	Kva år kan det vere?
	

	Over kor lang tid går handlinga for seg?
	

	Kor gammal er guten når han opplever at bestemora fell om?
	

	Kor gammal er han når han fortel?
	

	Kva tenkjer guten på når han går forbi låveveggen? Kvifor tenkjer han på det, trur du?
	

	Kva kan forteljinga om ramnane i stallen bety?
	

	Kva synest du er rart/underleg i teksten? Kva forstår du ikkje?
	




Oppgåve 4: Assosiasjonsliste – «Eg er som …»
A: Skriv namn på ein møbel, eit dyr, eit elektrisk apparat, noko å ete, noko å drikke, 
     eit bilmerke, ein plante, eit treslag og ein fugl.
B: Vel eitt av stikkorda dine ovanfor. Skriv ei samanlikning av deg og stikkordet du har valt.

Oppgåve 5: Å lese med teikn II
I denne oppgåva skal du skrive teikn i margen på novella «Alt det en app ikke er». 
Bruk teikna på same måten som sist:
	?
	(spørjeteikn)
	når det er noko du ikkje forstår

	
	(stjerne)
	når det er noko du synest er litt rart

	
	(smilefjes)
	når det er noko du kan kjenne deg att i

	
	(hjarte)
	når det er noko du liker

	!
	(utropsteikn)
	når du tenkjer noko er viktig for teksten




Oppgåve 6: Tidslinje
Set inn alle hendingane i novella på ei tidslinje.	
	Fortid
	Framtid


Oppgåve 7: Skriv inn «tomromma» i teksten
Her skal du skrive inn tekst du tenkjer kunne ha stått i novella, ved å svare på spørsmåla til venstre.
	
	
Frå slutten av novella «Alt det en app ikke er»:


	


Kva er det eg-et vil 
spørje mannen som 
vil frelse, om?




	Neste gang mannen som vil frelse meg, kommer, 
skal jeg spørre ham om det jeg ville spørre Jørn om. 
	

	

	

	

	




	
Kva håper eg-et på?





Kva slags sjanse er det 
eg-et skal få?




	Han sa det var håp, han sa jeg skulle få en sjanse til. 
	

	

	

	

	


Og han har ikke kjent lukten av håret mitt her bak glasset.





Oppgåve 8: Samanfatte og samanlikne dei to novellene
Her skal du samanfatte og samanlikne dei to novellene. Svar på spørsmåla som står til venstre. Du kan bruke notata dine.
	
	«Kjøkkenhagen»
	«Alt det en app ikke er»

	Kven handlar denne novella om?
	
	

	Kva handlar denne novella om?
	
	

	Kva synest du om tittelen på novella?
	
	

	Kor lenge varer handlinga i novella (timar, dagar eller år)?
	
	

	Minner ho om andre tekstar du har lese, bilete du har sett, tv-seriar, filmar, spel?
	
	

	Kva er det du liker med novella?
	
	

	Er det noko i novella du ikkje forstår, eller noko som ikkje passar heilt inn? Kvar i teksten er dette? Det kan vere fleire ting.
	
	

	Kvifor har eg-et fortalt denne historia, trur du?
	
	


Gruppesamtalar
De får utdelt samtalekort som læraren har laga på førehand. Læraren deler ut timeglas som de skal bruke for å ta tida mens de snakkar. Set dykk i grupper og lytt til læraren som gjennomgår reglane for samtalen.

Reglar for samtalen: 
Start med samtalekort nummer 1. Éin les spørsmåla og snur timeglaset. Alle får så ta ordet etter tur. Når alle har fått sjansen til å seie noko, er ordet fritt. Når timeglaset har runne ut, les ein annan elev spørsmål på samtalekort nummer 2, og samtalen følgjer dei same reglane. Deretter følgjer spørsmål 3. 

Samtalekort 1
• Beskriv innhaldet i novella «Kjøkkenhagen» med eigne ord – maks to til tre setningar (alle etter tur).
• Beskriv innhaldet i novella «Alt det en app ikke er» med eigne ord – maks to til tre setningar (alle etter tur).
• Kva er forskjellig i dei to novellene, kva er likt?

Samtalekort 2
Bruk tekstane med notat i arbeidshefta som utgangspunkt:
• Finn eit «?» (spørjeteikn) i hefta dykkar. 
• Den som har sett spørjeteiknet: Forsøk å konkretisere kva du ikkje forstår. 
• De andre: Forsøk å forklare kva det kan bety.
• I fellesskap: Forsøk å lage ein felles hypotese om kva det kan bety.
• Finn eit «!» (utropsteikn) i hefta dykkar. 
• Den som har sett utropsteiknet: Forsøk å forklare kvifor du meiner dette er viktig i teksten. 
• De andre: Still spørsmål som utfordrar eller utvidar utropsteiknet.
• I fellesskap: Forsøk å lage ein felles hypotese om kor viktig akkurat dette 
   utdraget er for heilskapsforståinga av teksten. 

Samtalekort 3
• Kvifor trur du forfattaren har skrive denne teksten? Altså, kva trur du novella forsøkjer å fortelje oss?
• Dersom de rekk å svare før timeglaset renn ut: Kva for ei av dei to novellene likte du best? Kvifor? 
   (Alle svarer etter tur.)

